 «Талунъя медшöр могыс – могмöдны шоныдöн социальнöй объектъяс да температура режим серти сетны шоныд олан керкаясö».

Та йылысь талун висьталiс Коми Республикаса архитектура, стрöитчöм да коммунальнöй овмöс министр Николай Смышляев 2011 – 2012 воясö оланiн да коммунальнöй овмöс, биару да энергетическöй комплексъясса объектъяс тöвся условиеясын удж кежлö дасьтöм кузя республиканскöй штаблöн кывкöрталана чукöртчылöм дырйи.

Сiйö пасйис, мый тöвся условиеясын удж кежлö дасьтысьöмыс помасьö. Коми Республикаса минархстройлöн оперативнöй юöр серти сувтöм кöдзыд поводдя вöсна войвыв мутасъясын заводитiсны сетны шоныд. Кыдзи и пыр, тайöс нуöдöны сьöрсьöн-бöрсьöн: медводз шоныдсö сетöны социальнöй объектъясö, а сэсся, ывлавывса температура режим серти шоныдöн могмöдöны оланiн фонд.
Моз тöлысь 30 лунö асылын серпас:

- Воркутаын уджавны заводитiсны став коммунальнöй котельнöй, шоныд сетöма челядьлы школаöдзса, медицина да велöдан став учреждениеö, став оланiн фондö – 1039 керкаö;
- Интаын моз тöлысь 25 лунсянь 11 котельнöй пиысь уджалö 10. Шоныдсö сетöма челядьлы школаöдзса став учреждениеö (20), 19 медицина учреждениеысь 17 учреждениеö, 19 велöдан учреждениеысь 6 учреждениеö. Шоныдöн могмöдöма 395 олан керкаысь 30;

- «Ухта» КК МЮ-ын шоныдöн заводитiсны могмöдны моз тöлысь 25 лунсянь. Уджалö 18 котельнöйысь 8. Шоныдсö нуöдöма челядьлы школаöдзса 45 учреждениеысь 25 учреждениеö, 36 велöдан учреждениеысь 20 учреждениеö да 24 медицина учреждениеысь 16. Шоныдöн могмöдöма 1352 олан керкаысь 300;

- Усинскын моз тöлысь 23 лунсянь шоныдсö сетöма социальнöй объектъясö. Тшöктöм серти, шоныд сетан кадсö официальнöя восьтöма моз тöлысь 29 лунö. 24 котельнöй пиысь 16 сетöны шоныдсö школаöдзса 17 учреждениеö (29 учреждениеысь), 18 велöдан учреждениеö (25 пиысь), 12 медицина учреждениеö (29 пиысь). Шоныдöн могмöдöма 480 олан керкаысь 25;

- «Вуктыл» МР МЮ шоныд сетан кадсö восьтöма моз тöлысь 26 лунö. Уджö пыртöма 9 котельнöй пиысь 6. Шоныдсö сетöма школаöдзса 8 учреждениеысь 3 учреждениеö, 8 велöдан учреждениеысь 5, 9 медицина учреждениеысь 4. Шоныдсö нуöдöма 500 олан керкаысь 133 керкаö;

- Чилимдiн районын öти котельнöй шондö куим социальнöй объект.

Меставывса власьт органъяслöн шуöмъяс серти моз тöлысь 30 лунсянь заводитöны могмöдны шоныдöн «Сыктывкар» КК МЮ, «Сыктывдiн» МР МЮ, «Сосногорск» МР МЮ. Кöч тöлысь 1 лунсянь сетасны шоныд «Печора» МР МЮ.
Н.Смышляевлöн кывъяс серти шоныд сетан кад кежлö дасьтысьöм бöрся пыр видзöдiс республикаса Веськöдлан котыр. Дасьтысигöн нуöдiсны штаблысь 12 чукöртчылöм, на пиысь 3 нуöдiсны «Сыктыв» МР МЮ-ö, «Ухта» КК МЮ-ö да «Печора» МР МЮ-ö ветлöмöн.
Штаблöн удж помын примитöма решение шоныд сетöм бöрын кык вежон мысти нöшта нуöдны заседание, медым тырвыйö донъявны республикаын серпассö.

